Ychydig o gynghorion i gadw’r Saboth yn ddihalog, y rhain a genir ar fesur Greece and Troy.
1.
Myfyriwch, holl Gristnogion, a gwyliwch rhag i’r galon
Arferu drwg ddichellion creulon croes,

Neu droi o ffordd cyfiawnder, yn ifainc drwy fyw’n ofer,

Y dyn a suddo i’r dyfnder caiff lawer loes;

Ni chadwodd Duw mo’i angel am bechu’n wyneb uchel,

Cadd hwnnw drafel drud; 

Ac eto mae’n rhyfygus am ddenu dynion dawnus

I ddyrys farus fyd;

Y gelyn sydd yn effro, ar hyder pawb yn rhodio,

Gan geisio rhwystro rhai;

Fe dynnodd Adda o’r berllan ac Efa ei wraig yn gyfan

Am wneud yn fuan fai.

2.

Pan luniodd gwir Dduw’r Drindod y nefoedd mewn chwe diwrnod
Trwy ras, a’r ddaear isod, mawrglod maith,

A’r holl greaduried cynta’ a gafodd Adda ac Efa

Trwy foddion o’r ufudda’, teca’ taith,
Pan wnaeth yr Arglwydd nefol bob peth oedd angenrheidiol

Yn hyn o foddol fyd

Cadd Adda arglwyddiaethu ar bob anifel mwyngu,

Cadd wraig i’w ’mgleddu’n glyd;

A’r Arglwydd Dduw pan welodd a ddwede mor dda ydoedd,

Fe’u lluniodd yn eu lle;

Wrth feddwl am a wnaethe, y seithfed dydd rhaid adde’,
Gorffwyse ei fodde fe.

3.

A’r seithfed pan orffwysodd efe a’i doeth fendithiodd,

Gorchymyn mawr a roddodd i radde’r byd

Pan ddeue’r diwrnod hwnnw am iddynt godi i’w gadw,

Pawb ydoedd ar ei ddelw yn groyw o’i grud;

Ni roed mo’r diwrnod yma i’r dynion wagrodienna

A gwledda, bawb, yn glau;

Fe’i ordeinied i fyw’n santedd a dilyn Duw rhag dialedd

Yn rhyfedd i barhau;

Dydd ydyw gwedi ei roddi (da gwyddon) i ddweud gweddi,

A hyn mewn difri’ daith;

Yrŵan pob cynulleidfa a arferant y dydd yma

Yn ddihira’ yn siwra’ o’r saith.

4.

Fe’i ordeiniwyd ar y cynta’ i gofio i Adda ac Efa

Addoli Duw gorucha’ yn benna’ byth

Neu roddi anrhydedd iddo am ddilys waith ei ddwylo

Yn gwneud y byd ac sy ynddo i’w foddio fyth;

Yn ail fe’i cyfnewidied yn amser yr Israelied

Gan llawned oedd y llu

Yn mynd o’r Aifft anniddan trwy’r lliwdeg gefnfor llydan

I’r burlan Ganaan gu;

Yn drydydd gwedi hynny pan atgyfododd Iesu

Ei adnewyddu a wnaed

I gofio Crist yn gyfion mewn donie am brynu dynion

Trwy golli ei wirion waed.

5.

Y diwrnod hynod hwnnw cyfododd Crist o farw

Fe ddylen godi i’w gadw’n loyw l(n

Trwy ddarllen ei orchmynion a gwylio chwant y galon,

Gwnaed pawb o’r ddifri’ ddwyfron gyson g(n;

Addoli’r gwir Dduw nefol trwy beidio (’n golud bydol,

Nid gweddol ydyw’r gwaith,

Ond dyfod pawb yn ufudd neu glosio i rai eglwysydd,

Ein crefydd dedwydd daith;

Os treulio’r Saboth santedd neu ei fwrw mewn oferedd,

O’r diwedd beth a d(l?

Digio’r annwyl Dwysog neu ein Llywydd hollalluog,

Cawn fynd dan swyddog s(l.

6.

Ond dyma ein dull ni beunydd pan ddelo Dydd yr Arglwydd:

Ei olud yw Duw’r cybydd, awydd yw;

Y meddwyn ynte yn yfed ac arall am y merched,

A dyna’r modd rwy’n tybed digied Duw;

Y cybydd ceir ei weled ymysg ei anifeilied,

Mae arno ddyled ddwys;

Hyd farw dyna’i fwriad a’u gadel, Duw fo’n geidwad,

Cyn mynd i’r gaead gŵys;

Y meddwyn mewn tafarne oer sylwedd ar y Sulie

Yn arfer chware chwith;

Godineb yn ymdannu, hyll egredd, er ein llygru

Sydd gwedi plannu i’n plith.

7.

Rhai gyrchant i’r eglwysydd fel dynion gryfion grefydd

I dremio ar ddillad newydd, ffydd ry ff(l;

Fe adwaenant wisgiad penne a lliwdeg wych ddillade,

Ni chofiant ddim o’r geirie fel y pare Paul;

Arall fydd (’i lygad yn gwyro at ei gariad

Fo a’i throead yma a thraw,

Ac eraill ar eu gore yn siarad ar amsere

Yn lle cadw llyfre i’w llaw;

Bydd eraill mor waradwyddus yn hepian, gwaith anhapus,

Yn yr eglwys rymus rad,

A’r llall yn blino ei galon gan filoedd o ryw ofalon 

Ar ddydd ei dirion Dad.

8.

Er dyfned y gorchmynion, er daed fo’r gweddïon,
Er bod pregethe doethion i’w llon wellhau,

Pan ddelont allan gynta’ cewch glywed y gynulleidfa

Yn siarad o’r prysura’, gyrfa gau;

Fe fyddant ar eu gore yn gosod rhyw negese

Gan draethu chwedle chwith;

Bydd rhai am brynu a gwerthu ac eraill sydd am garu,

Pob drwg yn plannu i’n plith;

Ychydig fydd, ysyweth, yn cofio tecst y bregeth,

Athrawieth Un a Thri;

Am un a’i cofia’n groyw bydd miloedd yno am elw,

Mae hynny yn arw i ni.

9.

Rhai’n treulio’r dydd o’i ddechre ar fir a chwrw a chware
A’r lleill yn diogi gartre’, moethe mawr;

Pwy fydd yn darllen llyfre efo’i deulu fel y dyle

Neu’n myned mewn gweddïe ar linie i lawr?

Pwy sy’n ei dreulio er mawrlles yn (l mesur cyfreth Moses

Gan geisio er lles wellhad?

Pwy sy’n ei gadw’n santedd mewn parod gariad puredd

I Grist a’i ryfedd rad?

Ond llawer aiff yn gryno i’r demel i ragrithio

Neu rith gweddïo ar Dduw:

Oddi allan yn dra hyfryd a’r galon mewn chwant golud,

Frycheulyd fraenllyd friw.

10.
Yrŵan, bechaduried, nid rhaid ond ystyr dosted

Y poenir y trueinied trwy ludded loes;

Pan fyddo’r Arglwydd Iesu trwy burnerth yn ein barnu

Yr anwir aiff o’r neilltu gan grynu’n groes;

Mynegi’r diwrnod hwnnw trwy wayw a chur yn chwerw,
“O! Dduw, mae’n arw i ni

Na buasen gynt yn ’r eglwys yn troi fel dynion dawnus

I wneuthur dy ’wyllys di; 

Dy ddydd a halogason, direswm ni dorason

Dy orchmynion cyfion coeth;

Yr awron rhaid yw diodde’ neu redeg at ruade

Uffernle, pantle poeth”.

11.

Cofiant pan fo’r cyfion yn myned, gwmni mwynion,

At filoedd o nefolion, gwynion gad,

A ’nhwythe i’r ffwrn uffernol at ddiawl a’i deulu anfarwol

Lle gwaeddant yn dragwyddol, hudol had,

Ac yno byth heb ddiben, gan lafur yn wylofen,

Am ddigio ein Perchen pur;

Fe’u teflir i benydio i’r dulyn dan eu dwylo

Gan grio ac wylo o gur;

Gwae nhw yr amser hwnnw mewn llawn oferedd farw

I syrthio i’r berw o boen

Nad aethant yn eu dyddie i’r eglwys b(r arogle

O barch i radde’r Oen.

12.

Bechadur, dychwel unweth cyn mynd i golledigeth,
Mae dydd dy iechydwrieth ar feth i fod;

Yn awr mae Paul yn traethu yw’r amser sydd gymeradwy,
Tro dithe yn was i’r Iesu, cei glymu ei glod;

Os cau wna drws trugaredd cyn iti yno gyrredd

Bydd ffiedd iawn dy ffau

Yn ail i’r ff(l forynion dd(i i geisio (beth a gawson’?),
Duw cyfion fu i’w nac(u;

Ow! deffro, Gristion dedwydd, a chadw Ddydd yr Arglwydd,

Ein Llywydd hylwydd hen;

Dod un o saith o’r dyddie yn aberth dros bechode

A Christ a’u madde, Amen.
Ffynonellau
Llsgr. CM 209, 17
Cyngor Difrifol i Gadw Dydd yr Arglwydd, 14

Nodiadau

Ymwelodd Huw Jones â Llundain ar sawl achlysur rhwng 1762 a 1763 pan oedd ei flodeugerdd, y Diddanwch Teuluaidd, yn cael ei pharatoi. Argraffwyd y gwaith hwnnw, a Cyngor Difrifol, yn Llundain gan William Roberts. Gwelir yn y llyfryn 24 tt. hwnnw y faled hon ac ar ddiwedd y gyfrol ceir cyfres o chwe englyn o waith Huw Jones, ‘Myfyrdod i ddyn ifanc ar y Sabath’.
*

Llsgr. CM 209, 17

Ychydig o gonghorion i gadw’r Sabbath yn ddihal[ ]yr rhain a genir ar Fesur Greece and Troy.

1.

Myfyriwch holl grist’nogion, a gwiliwch rhag ir g[  ]

Arferu drwg ddichellion creulon croes

Neu droi o ffordd cyfiawnder, yn ifaingc drwy fyw yn ofer
y Dyn a suddo i’r dyfnder, ceiff lawer loes

Ni chwadwodd duw moi angel am bechu’n wyneb uchel

Cadd hwnnw drafel drud 

Ag etto mae’n rhyfygus am ddeny dynion dawnus

I ddyrus farus fŷd

Y gelyn sydd yn effro, ar hyder pawb yn rhodio

Gan geisio rhwystro rhai

Fe dynnodd adda or berllan, ag Efa ei wraig yn gyfan

Am wneud yn fuan fai

2.

Pan liniodd gwir dduw’r drindod y nefodd mewn chwe d[        ]

Trwy ras a’r ddaear isod mawrglod maith

A’r holl greaduriaid cynta gafodd adda ag Efa

Trwy Foddion or ufudda tecca taith

Pan wnaeth yr arglwydd nefol bob peth oedd angenrheidiol

yn hyn o foddol Fyd

Cadd Adda arglwyddiaethu ar bôb anifail mwyngu

Cadd Wraig i’w ’mgleddu’n glud

Ar arglwydd dduw pan welodd dd wedai mor dda ydoedd

Fe a lliniodd yn eu lle

Wrth feddwl am a wnaethe y seithfed dydd rhaid adde

Gorphwyse i fodde efe

3.

Ar seithfed pan orffwysodd efe ai doeth fendithiodd

Gorchymyn mawr a roddodd i raddau r byd

Pan ddeuai’r diwrnod hwnnw, am iddunt godi i’w gadw

Pawb ydoedd ar i ddelw yn groew o’i gryd

Ni roed mor diwrnod yma i’r dynion wag rodiena

A gwledda pawb yn glau

Fe ordeinied i fuw’n sanctaidd a dilin duw rhag dialedd

Yn ryfedd i barhau

Dydd idiw gwedi i roddi da gwyddon iddweud gweddi

A hyn mewn difri daith

Y rwan pob cynlleidfa, arferant y dydd yma

Yn ddihira yn siwra or saith

4.

Fe’i ordeiniwyd ar y cynta i Gofio i adda ag efa

Addoli duw gorucha yn benna byth

[  ]i roddi anrhydedd iddo am ddilys waith i ddwylo

Yn gwneud y byd ag’s ynddo iw foddio fyth

Yn ail fe’i cyfnewidied yr amser yr Israeliaid

Gan llowned oedd y llu

Yn mynd o’r Aipht aniddan trwy’r lliwdeg gefnf[ ]llyd [   ]

I’r burlan Ganan gu

Yn drydydd gwedi hynny, pan adgyfododd Iesu

Ei adnewyddu a wnaed

I gofio Crist yn gyfion, mewn donie am brynnu dynion

Trwy golli’i wirion Waed

5.

Y diwrnod hynod hwnw, cyfododd Crist o farw

Fe ddylen godi iw gadw’n loew lan

Trwy ddarllain ei orchmynion a gwilio chwant y galon

Gwneud pawb o’r ddifriddwyfron gyson gan

Addolir gwir Dduw nefol trwy beidio an golud bydol

Nid gweddol ydyw’r gwaith

ond dyfod pawb yn ufydd neu glosio i rai o’glwysydd

Ein crefydd dedwydd daith

Os treilio’r Sabbath sanctedd, neu i fwrw mewn oferedd

Or diwedd beth a dal

Digio’r anwyl dwysog, neu’n llwwydd Holl-alluog

Cawn fynd dan Swyddog sal

6.

Ond dyma’n dull ni beunydd pan ddelo dydd yr arglwydd

Ei olud yw Duw’r cybydd awydd iw

Y Meddwyn yntau yn yfed ac arall am y merched

A dyna’r modd rwy’n tybied digied duw

Y cybydd ceir ei weled ym mysg ei anifeilied

Mae arno ddyled ddwys

Hyd farw dyna ei fwriad au gadel duw fo’n geidwad

Cyn myn i’r gaead gwys

Y meddwyn mewn tafarnau oer sylwedd ar y suliau

Yn arferu chwarau chwith

Godineb yn ymdanu hyll egredd er ein llygru

Sydd gwedi plannu in plith

7.

Rhai gyrchant ir Eglwysydd fel dynion gryfion grefydd

I dreimio ar ddillad newydd, ffydd ry ffol

Fe adwaenant wisgiad pennau, a lliwdeg wych dilladau

Ni chofiant ddim or geirie fel y parau paul

Arall fydd ai lygad yn gwyro at ei gariad

Fo ai throiad yma a thraw

Ac eraill ar i gorau yn siarad ar amserau

yn lle cadw llyfrau iw llaw

Bydd eraill mor wradwyddus yn heppian gwaith anhapus

Yn yr Eglwys rymus râd

Ar llall yn blino ei galon gan filoedd o ryw ofalon 

Ar ddydd ei dirion dad

8.

Er dyfned y gorchmynion er daued fo’r gwedion

[  ]od pregethau doethion iw llon wellhau

Pan ddelont allan gynta cewch glywed y gynlleidfa

Yn siarad o’r prysura gyrfa gau

Fe fyddant ar eu gorau yn gosod rhyw negesau

Gan draethu chwedlau chwith

Bydd rhai am brynu a gwerthu ac erill sydd am garu

Pob drwg yn plannu i’n plith

Ychydig fydd osoweth yn cofio tecst y bregeth

Athrawiaeth un a thri

Am un ai cofia’n groew bydd miloedd yno am elw

Mae hyny’n arw ini

9.

Rhai n treulio’r dydd oi ddechrau ar fir a chwrw a chwar[   ]

Ar lleill yn diogi gartau moethau mawr

Pwy fydd yn darllain llyfrau efo i deulu fel y dylai

Neu n myned mewn gweddiau ar liniau i lawr

Pwy sy’n ei dreulio er mawr lles yn ol mesur cyfrai[ ] moses

Gan geisio er lles wellhad

Pwy sy’n ei gadw n sanctedd, mewn parod gariad puredd
I Grist ai ryfedd rad

Ond llawer eiff yn gryno i’r deml i ragrithio

Neu rith gwddio ar dduw

Oddiallan yn dra hyfryd a’r galon mewn chwant g[  ]d

Frycheulud fraenllud friw

10.

Y rwan Bechaduried nid rhaid ond ystyr dosted

Y poenir y trueinied, trwy ludded loes

Pan fyddo r arglwydd Iesu trwy burnerth yn ein barnu

Yr anwir eiff o’r nailldu gan grynu’n groes

Mynegi’r diwrnod hwnnw trwy wayw a chur yn chwerw

O dduw: mae’n arw ini

Na basen gynt yn’r Eglwys yn troi fel dynion downus

I wneuthur d’wyllys di: 

Dy ddydd a halogason direswm ni dorason

Dy orchmynion cyfion coeth

Yr awrhon rhaid yw diodde neu redeg at ruade

Uffernle pantle poeth

11.

Cofiant pan fo’r cyfion yn myned gwmni mwynions (sef llu)

At filoedd o nefolion gwynion gâd

Anhwythe i’r ffwrn uffernol at ddiawl ai deulu anfarwol

Lle gweuddant yn dragwyddol hydol had

Ag yno byth heb ddiben gan lafur yn wylofen

Am ddigio’n Perchen pur

Fe ai teflir i benydio ir du lyn dan eu dwylo

Gan grio ag wylo o gur

Gwae nhwy: yr amser hwnnw mewn llawn oferedd farw

I syrthio i’r berw o boen

Nad aethant yn eu dyddiau ir Eglwys ber aroglau

O barch i Raddau’r oen

12.

Bechadur dychwel unwaith cyn mynd i golled [ ]

Mae dydd dy Iechydwriaeth ar feth i fod

Yn awr mae paul yn traethu yw’r amser sydd gymra[ ]wy

Tro dithau’n was ir Iesu, cei glymu ei glod

Os cau wna drws trugaredd cyn iti yno gyredd

Bydd ffiaidd iawn dy ffau

Yn ail i’r ffol forwynion ddoe geisio beth a gowson

Duw cyfion fu i’w naccau

Ow deffro gristion dedwydd a chadw ddydd yr arglwydd

Ein Llywydd hylwydd hên

Dod un o saith o’r dyddiau yn aberth dros bechodau

A christ ai maddau Amen

H. Jones Llangwm ai [  ]

Y testun

